
Број: 02 - __________                                                                                                     П Р Е Д Л О Г
_______ 2018 година                                                                                                  
С к о п ј е                                      
ЗАПИСНИК
од Тринаесеттата седница на Управниот одбор на
Фондот за здравствено осигурување на Македонија,
одржана на 17 мај 2018 година со почеток во 12.00 часот во просториите на Фондот за здравствено осигурување на Македонија

Присутни членови на Управниот одбор:

· Верица Проковиќ, претставник од Министерството за финансии - претседател;
· Д-р Љубиша Каранфиловски, претставник од Сојузот на синдикатите на 

      Македонија – член;

· Проф. Д-р Назми Ејупи, претставник на стопанствениците во Република Македонија  - член;

· Д-р Димитар Димитриевски, претставник на пензионерите во Република Македонија – член;
· Д-р Илбер Бесими, претставник од Лекарската, Фармацевтската и Стоматолошката комора на Македонија – член.
Отсутни членови на Управниот одбор:

· Проф. Д-р Ненад Гавриловиќ, претставник на осигурениците  - член.

Присутни од ФЗОМ:

· Орхан Рамадани, директор на ФЗОМ;
· Данаил Дончев, директор на ФЗОМ;
· Д-р Ана Петрова, советник на директорот (делумно присутна);
· Јасмина Смилевска, шеф на одделот за болничка здравствена заштита (делумно присутна);
· М-р Кристина Христова, директор на секторот за фармација (делумно присутна);
· Лидија Маркузанова, раководител на одделението за управување со човечки ресурси (делумно присутна);
· Д-р Игор Неловски, советник на директорот (делумно присутен);
· М-р Даниела Јовческа Ѓуровска, директор на правниот сектор (делумно присутна);
· Христо Трповски, раководител на одделението за регрес и судски постапки, во својство на записничар.
Претседателката на Управниот одбор Верица Проковиќ ја отвори и водеше седницата. На почетокот констатира дека на седницата се присутни пет членови на Управниот одбор, со што се исполнети условите за полноважно работење и одлучување, по што го прочита претходно доставениот 
П Р Е Д Л О Г - Д Н Е В Е Н  Р Е Д
· Усвојување на записникот од Осмата седница на Управниот одбор одржана на 26 февруари 2018 година

· Усвојување на записникот од Деветтата седница на Управниот одбор одржана на 16 март 2018 година

· Усвојување на записникот од Десеттата седница на Управниот одбор одржана од 21 до 23 март 2018 година

· Усвојување на записникот од Единаесеттата седница на Управниот одбор одржана од 26 до 30 април 2018 година

· Усвојување на записникот од Дванаесеттата седница на Управниот одбор одржана од 4 до 7 мај 2018 година

1. Предлог за донесување на Правилник за изменување и дополнување на Правилникот за содржината и начинот на остварувањето на правата и обврските од задолжителното здравствено осигурување; 
2. Предлог за донесување на Правилник за изменување и дополнување на Правилникот за начинот на плаќање на здравствените услуги во примарна здравствена заштита;
3. Предлог за донесување на Правилник за изменување и дополнување на Правилникот за специјализирана медицинска рехабилитација како продолжено болничко лекување;
4. Предлог за изменување и дополнување на Правилникот за начинот и методологијата за утврдување на референтни цени на лекови;
5. Предлог за донесување на нова одлука за листа на скапи лекови и одлука за изменување на листа на лекови чии оригинални пакувања се делат; 
6. Предлог измени на организацијата и систематизацијата на работните места во Фондот за здравствено осигурување на Македонија;
7. Предлог за изменување на договорните надоместоци на јавните здравствени установи;

8. Предлог за утврдување на референтни цени на здравствени услуги; 
9. Предлог за донесување на Правилник за изменување и дополнување на Правилникот за индикациите за остварување на право на ортопедски и други помагала;
10. Предлог за донесување на Одлука за изменување и дополнување на Одлуката за утврдување на референтни цени на ортопедски и други помагала за кои осигурените лица можат да остварат право на товар на Фондот за здравствено осигурување на Македонија;
11. Одлучување за пријави за склучување на договор, односно анекс на договор за ортопедски и други помагала;
12. Разгледување на барања упатени до Управниот одбор;
Информативна точка:

13. Извештај од финансиски контроли на јавни здравствени установи за периодот 1 јануари – 31 декември 2017 година;
14. Разно. 
По изнесениот предлог дневен ред, збор побара и доби Илбер Бесими. Тој истакна дека дневниот ред е преобемен и дека за некои од точките е потребно повеќе време за проучување на работните материјали. Затоа побара на денешната седница да не се разгледуваат предложените точки со реден број 2, 3, 5, 6, 9 и 10  за кои е потребно време за разгледување и во рамките на Лекарската комора. 
По дискусијата што следуваше за предлогот за редуцирање на дневниот ред а во која учествуваа членовите на Управниот одбор и директорите на Фондот, се заклучи дека точката 6 е потребно да се разгледа на денешната седница додека останатите на кои беше укажано може да се разгледаат и на следната седница. Од дневниот ред беше симната и точката 11- Одлучување за пријави за склучување на договор, односно анекс на договор за ортопедски и други помагала, поради нејзината поврзаност со точките 9 и 10, а бидејќи до почетокот на седницата не беше подготвен материјалот за предложената точка 7 - Предлог за изменување на договорните надоместоци на јавните здравствени установи, и таа точка не беше вклучена во дневниот ред. На тој начин за работата на Тринаесеттата седница Управниот одбор едногласно го усвои следниот 
Д Н Е В Е Н  Р Е Д
· Усвојување на записникот од Осмата седница на Управниот одбор одржана на 26 февруари 2018 година

· Усвојување на записникот од Деветтата седница на Управниот одбор одржана на 16 март 2018 година

· Усвојување на записникот од Десеттата седница на Управниот одбор одржана од 21 до 23 март 2018 година

· Усвојување на записникот од Единаесеттата седница на Управниот одбор одржана од 26 до 30 април 2018 година

· Усвојување на записникот од Дванаесеттата седница на Управниот одбор одржана од 4 до 7 мај 2018 година

1. Предлог за донесување на Правилник за изменување и дополнување на Правилникот за содржината и начинот на остварувањето на правата и обврските од задолжителното здравствено осигурување; 
2. Предлог за изменување и дополнување на Правилникот за начинот и методологијата за утврдување на референтни цени на лекови;
3. Предлог измени на организацијата и систематизацијата на работните места во Фондот за здравствено осигурување на Македонија;
4. Предлог за утврдување на референтни цени на здравствени услуги; 
5. Разгледување на барања упатени до Управниот одбор;
Информативна точка:

6. Извештај од финансиски контроли на јавни здравствени установи за периодот 1 јануари – 31 декември 2017 година;
7. Разно. 
Потоа се пристапи кон разгледување на точките на дневниот ред. 
· Усвојување на записникот од Осмата седница на Управниот одбор одржана на 26 февруари 2018 година

Управниот одбор без забелешки, едногласно го усвои записникот од Осмата седница на Управниот одбор одржана на 26 февруари 2018 година.

· Усвојување на записникот од Деветтата седница на Управниот одбор одржана на 16 март 2018 година

Управниот одбор без забелешки, едногласно го усвои записникот од Деветтата седница на Управниот одбор одржана на 16 март 2018 година.

· Усвојување на записникот од Десеттата седница на Управниот одбор одржана од 21 до 23 март 2018 година

Управниот одбор без забелешки, едногласно го усвои записникот од Десеттата седница на Управниот одбор одржана од 21 до 23 март 2018 година.

· Усвојување на записникот од Единаесеттата седница на Управниот одбор одржана од 26 до 30 април 2018 година

Управниот одбор без забелешки, едногласно го усвои записникот од Единаесеттата седница на Управниот одбор одржана од 26 до 30 април 2018 година.

· Усвојување на записникот од Дванаесеттата седница на Управниот одбор одржана од 4 до 7 мај 2018 година

Управниот одбор без забелешки, едногласно го усвои записникот од Дванаесеттата седница на Управниот одбор одржана од 4 до 7 мај 2018 година.

ТОЧКА 1 -  Предлог за донесување на Правилник за изменување и дополнување на Правилникот за содржината и начинот на остварувањето на правата и обврските од задолжителното здравствено осигурување
Објаснување на предлогот дадоа Јасминка Смилевска и Ана Петрова. Наведоа дека предлогот опфаќа повеќе измени. Најпрвин, во правилникот се додава нов член 23-а  со кој се овозможува во случај кога осигурените лица и лекарот немаат електронска здравствена картичка, верификацијата на направениот избор или промена на лекар да ја врши лекарот со дигитално потпишување со општо прифатениот електронски потпис во согласност со Законот за податоците во електронски облик и електронски потпис
Понатаму, измените во членовите од 55 до 80 на правилникот се однесуваат на упатувањето со воведување на нови обрасци за упатување, извештаи, обдукциски наод и отпусно писмо. Со тоа  се воведува нов начин на  упатување и времетраење на важење на обрасците упати при користење на здравствени услуги на повисоко ниво на здравствена заштита. 

Со измената пак на став 3 на членот 87, се овозможува кога во текот на привремената спреченост за работа на осигуреникот, на избраниот лекар од кои и да е причини му престанал работниот однос а осигуреникот не е известен за настанатата промена, новиот избран лекар покрај потребата за продолжување на боледувањето да може ретроактивно  и да отвори боледување.

По објаснувањето и дискусијата на членовите на Управниот одбор што следуваше, Управниот одбор едногласно го донесе предложениот
Правилник

за изменување и дополнување на Правилникот за содржината и начинот на остварувањето на правата и обврските од задолжителното здравствено осигурување
По разгледувањето на првата точка на дневниот ред, во 13.40 часот поради неодложни обврски седницата ја напушти членот на Управниот одбор Илбер Бесими а Управниот одбор продолжи со работа со кворум од четири члена.
ТОЧКА 2 - Предлог за изменување и дополнување на Правилникот за начинот и методологијата за утврдување на референтни цени на лекови
Објаснување на предлогот даде Кристина Христова, која ги образложи новините што се предлагаат.

Потоа се отвори дискусија во која членовите на Управниот одбор поставуваа прашања во однос на одделните предложени измени и дополнувања. Беа поставени прашања во врска со составот на комисијата за референтни цени при што беше укажано дека за учеството во нејзиното работење на вработените во Фондот не треба да се предвидува надоместок. Поради оваа и други забелешки на текстот, Управниот одбор одлучи предлогот да биде симнат од дневниот ред а да биде повторно ставен за разгледување на следната седница до кога текстот  да се уреди согласно укажувањата.
По ова, во 14.25 часот поради неодложни обврски седницата ја напушти членот на Управниот одбор Љубиша Каранфиловски. Притоа, согласно членот 22 на Деловникот за работата на Управниот одбор даде изјава дека гласа позитивно по предлозите на дневниот ред од точките 3 - Предлог измени на организацијата и систематизацијата на работните места во Фондот за здравствено осигурување на Македонија, 4 - Предлог за утврдување на референтни цени на здравствени услуги, 5 - Разгледување на барања упатени до Управниот одбор. 
Согласно членот 22 на Деловникот, доколку содржината на предлогот по кој се изјаснил не биде променета на самата седница, ќе се смета дека со изјавата гласал по предлогот. На тој начин, бидејќи членот на Управниот одбор кој се изјаснил на начинот утврден во членот 22 на деловникот, за утврдување на кворумот за работа и одлучување на седницата се смета за присутен, Управниот одбор продолжи да работи со кворум од четири члена.

ТОЧКА 3 - Предлог измени на организацијата и систематизацијата на работните места во Фондот за здравствено осигурување на Македонија
Предлогот за измени во организацијата и систематизацијата на Фондот го образложи директорот Дончев. Наведе дека предлогот предвидува укинување на еден сектор на централната служба на Фондот – Секторот за јавни набавки и формирање на два нови, и тоа Сектор за ортопедски помагала и специфични здравствени услуги и Сектор за комуникации и административна поддршка. Предлогот е заради поефикасно организирање на работата на Фондот. Имено, со оглед на обемот и видот на постапките за јавни набавки што ги спроведува Фондот, сметаме дека оваа улога може да се извршува преку одделение за јавни набавки кое ќе биде во состав на сегашниот  Сектор за сметководство и трезор. Формирањето на Секторот за ортопедски помагала и специфични здравствени услуги е потребно заради концентрирање на капацитетите во оваа сфера за кои заклучивме дека е потребно да се зајакнат затоа што таа претставува значајна ставка во издатоците на Фондот за потребите на осигурените лица. Секторот за комуникации и административна поддршка пак ќе ги обедини функциите кои сега ги извршуваат советниците и други службеници од оваа област.
По објаснувањето на директорот и дискусијата на членовите на Управниот одбор што следеше, Управниот одбор прифаќајќи го предлогот едногласно донесе

Правилник

за изменување и дополнување на Правилникот за внатрешна организација на Фондот за здравствено осигурување на Македонија
и
Правилник

за изменување и дополнување на Правилникот за систематизација на работните места во Фондот за здравствено осигурување на Македонија
со кои се извршија предложените измени во организацијата и систематизацијата на работните места во Фондот.
ТОЧКА 4 - Предлог за утврдување на референтни цени на здравствени услуги
Воведно излагање за предлогот дадоа директорите Рамадани и Дончев. Потоа,  одделните нови здравствени услуги за кои треба да се утврди референтна цена, како и измените на цените на постоечките услуги детално ги објасни Игор Неловски. Наведе дека предлозите за нови здравствени услуги се за дејностите хематологија, имунологија, урологија, дигестивна хирургија, дерматовенерологија, пулмологија и алергологија, респираторни пакети за дијагностика и третман на респираторни заболувања кај децата, специјалистичка лабораторија (алерголошки тестови) и пакети за санитетски превоз, додека нови цени се предлагаат за две услуги од дејноста хематологија. При излагањето за одделните услуги дискутираа и дополнителни прашања поставуваа членовите на Управниот одбор а одговори даваше Игор Неловски.
По исрпувањето на дискусијата, прифаќајќи ги предлозите Управниот одбор едногласно донесе
Одлука 

за изменување и дополнување на Одлуката за утврдување на референтни цени за пакетите на завршени епизоди на лекување за специјалистичко – консултативна здравствена заштита – амбулантски

Одлука 

за изменување и дополнување на Одлуката за утврдување на референтни цени за болничката здравствена заштита за акутни случаи

Одлука 

за изменување и дополнување на Одлуката за утврдување на референтни цени за превоз на осигурено лице во странство во болничката здравствена заштита

и

Одлука 

за дополнување на Одлуката за утврдување на референтни цени во специјалистичко – консултативна здравствена заштита 
со кои се извршија предложените дополнувања и измени на референтните цени на здравствени услуги.

ТОЧКА 5 - Разгледување на барања упатени до Управниот одбор
Во рамките на оваа точка од дневниот ред, Управниот одбор ги разгледа следните барања: 1. Барање од ДИК Страшо Пинџур од Кавадарци за промена на предмет на извршување заради наплата на побарувањето на ФЗОМ; 2. Барање од ПЗУ Стефаноски од Охрид во врска со плаќање стимулација за нов лекар; 3. Барање од ПЗУ Денталукс и од ПЗУ Грифон од Прилеп за укинување на договорна казна; 4. Барање од фармацевтското друштво Медис за изменување на режимот на пропишување на лекот Keppra (levetiracetam); 5. Барање од Зегин за дополнување на Листата на лекови кои паѓаат на товар на Фондот; 6. Барање од фармацевтската куќа Септима за вклучување лек во Одлуката за референтни цени на лекови; 7. Барање од Новонордиск дооел Скопје во врска со Одлуката за референтни цени на лекови; 8. Барање од Стојанка Тодоровска за ослободување од долг; 9. Барање од Кире Талевски за ослободување од камата; и 10. Барање од ПЗУ Д-р Раими од Кичево за зголемување на договорниот надоместок.
Управниот одбор ги разгледа барањата како и објаснувањата за секое од нив подготвени од стручната служба и дискутираше за секое одделно барање при што на дополнителните прашања на членовите, одговори даваа претставниците на Фондот Даниела Јовческа Ѓуровска, Јасминка Смилевска, Кристина Христова и Христо Трповски. Откако беа разјаснети сите важни околности за барањата, Управниот одбор  едногласно одлучи на барателите да им се испратат одговори согласно предлозите дадени од стручната служба на Фондот. 
Управниот одбор на Тринаесеттата седница ја разгледа и следната точка од информативна природа: 
ТОЧКА 6 – Извештај од финансиски контроли на јавни здравствени установи за периодот 1 јануари – 31 декември 2017 година
Објаснување во врска со Извештајот даде Снежана Ќовкароска Шилоска, која даваше и дополнителни појаснувања на прашањата поставувани од членовите на Управниот одбор. Со оглед дека се работи за материјал наменет за информирање на Управниот одбор за преземените и предвидените активности за финансиски контроли на јавни здравствени установи, во врска со него не беа донесени посебни одлуки или заклучоци.
По разгледувањето на извештајот од точката 6, бидејќи не беа дадени предлози за расправање во рамките на точката 7 - Разно, дневниот ред беше исцрпен и Управниот одбор во 15.45 часот заврши со работата на тринаесеттата седница. 

 Записничар,                                                Управен одбор

                          Христо Трповски                                               Претседател,

                                                                        Верица Проковиќ
Овој записник беше едногласно усвоен од Управниот одбор на седницата одржана на 11 јуни 2018 година.

